
TERMINHENWIES: Land tekent Plattdüütske/Saterfreeske Scholen ut / 

Kultusministerin Julia Willie Hamburg dankt engageerde Scholen 

 för hör Doon un Warken 

 

An de 22. Mai 2024 worden weer Plattdüütske/Saterfreeske Scholen uttekent. De 

Veranstalten finnt in dat Theaterpädagogske Zentrum Lingen statt un wiest, wo vöölklörig de 

Kultur in Nedersassen is un wo hoog dat Engagement för de Regionaalspraak Nederdüütsk 

un för de Minderheidenspraak Saterfreesk. 

 

Los geiht de Veranstalten mit en Gröötwoord per Video van Kultusministerin Julia Willie 

Hamburg. Hier seggt se: „Ich finde es ist großartig zu sehen, dass die Anzahl der Schulen, 

die diese Sprache pflegen, wächst und dass sie immer weitere Anstrengungen unternehmen, 

Schülerinnen und Schüler genau mit diesen Sprachen auch aufwachsen zu lassen.“ Togliek 

dankt se ok de Mesterskes un Mesters un all hör Stööngevers, de dat overhoopt eerst mögelk 

maken. 

 

To ’n eerste Maal worden in disse Jahr blot Scholen uttekent, de disse Utteken för de token 

fiev Jahren to ’n eerste Maal kriegen. Dit Maal worden fiev Scholen för hör besünner 

Engagement mit de Utteken ehrt. 

 

✓ De Heinrich-Christian-Burckhardt-School Adelebsen. De Grundschool hett sük all 

lang un immer weer daarför insett, dat Plattdüütske vörantobrengen, un word daarum 

uttekent; 

✓ De Grundschool Mittgrootfehn. Hör Arbeid up dat Rebett van de Regionaalspraak 

verdeent dat hoogste Ansehn; 

✓ De Oberschool Uplengen un de Oberschool Wiefelstede – bi beid gifft dat ok en 

gymnasiale Twieg – worden för hör allerbest Arbeid bi dat Vöranbrengen van de 

Regionaalspraak Plattdüütsk ehrt. Van de Meite, de sük de Mesterskes un Mesters 

https://www.instagram.com/mk_niedersachsen/


Ulrich Schubert 
Pressestelle 
Hans-Böckler-Allee 5, 30173 Hannover 

 
Tel.: (0511) 120-71 68 
Fax: (0511) 120-74 51 

 
 
www.mk.niedersachsen.de 
E-Mail: pressestelle@mk.niedersachsen.de 

 

  

 

daar geven, de plattdüütske Spraak in de Schoololldag to brengen, sünd de 

Schoolwichter un -jungs overtüügt worden, so dat se de Spraak wiederdragen; 

✓ Un ok dat Franziskusgymnasium Lingen sall uttekent worden – noch en heel 

besünner Punkt bi disse Veranstalten. Dit Gymnasium hett dat Spraakrebett 

Plattdüütsk stark maakt un spöölt en bedüdend Rull bi dat Stööngeven van 

Nederdüütsk. As Gymnasium in de Kunktrei van de RLSB Ossenbrügge un in de 

Landkreis Eemsland word dat Franziskusgymnasium Lingen för dat groot 

Engagement bi dat Plegen un dat Stönen van de plattdüütske Spraak ehrt. 

 

Alltosamen gifft dat in dit Jahr also 49 uttekent Plattdüütske/Saterfreeske Scholen in dat 

Bundesland Nedersassen. 

 

Um dat Programm uptolockern un um de Riekdoom van de Spraakkultur vör Ogen to hollen, 

föhren Schoolkinner van dat Franziskusgymnasium in Lingen lüstig Sketche up. – Bi dat 

Utteken van de Plattdüütske/Saterfreeske Scholen geiht dat neet alleen um de Scholen, de 

ehrt worden. Mit de Veranstalten sall ok en Teken sett worden för dat hoog Ansehn un för 

dat Erhollen van de beid Spraken Plattdüütsk un Saterfreesk un hör Kultur. 

 

Geern wiesen wi Hör up disse Termin hen un freien uns, wenn Se komen: 

 

Middeweek, 22. Mai 2024, 

um Klock 11 in dat Theaterpädagogske Zentrum Lingen, 

Universitätsplatz 5–6, 49808 Lingen (Eems) 

 

[in ’t Oostfresenplatt overdragen van Dr. Wilfried Zilz] 

 

 


